
Shri Shri Bhasha AshtakaM

શ્રીશ્રીભાષાષ્ટકમ્

આગચ્છ વરદે માતઃ સુતકલ્યાણતત્પરે ।
નાશય હૃદયધ્વાન્તં જ્ઞાનમયેન તેજસા॥ ૧॥
પ્રસિચ્ય ચિત્તં કરુણાપયોભિઃ સ્વનુર્વં ક્ષેત્રમિદં સુતાનામ્ ।
જ્ઞાનસ્ય બીજં વિવિધં વિધાત્રિ સંરોપ્યતાં નો ભવદુઃખહન્ત્રિ॥ ૨॥
વીણાપુસ્તકધારિણી ભગવતી દેવાસુરૈર્વન્દિતા,

શ્વેતામ્ભોજનિવાસિની સુવરદા કલ્યાણવિસ્તારિણી ।
યા શુભ્રાંશુસમાનના દુરિતહા યા શુભ્રપદ્માસના,

સા નઃ પાતુ સરસ્વતી સ્મિતમુખી સન્તાનશર્મપ્રદા॥ ૩॥
સરસ્વતી શ્વેતમરાલવાહા અનાથનાથા કરુણાવિધાત્રી ।
શુધાંશુશુભ્રા પરમા પરેશી કરોતુ નિત્યં વિદુષાં શુભં સા॥ ૪॥
સુતમાનસપઙ્કજનૌ મલિને ચરણામ્બુજરેણુસમૂહશુચૌ ।
કૃપયા કરુણામયિ કૃષ્ણકચે વસ ભારતિ ભારતભવ્યપ્રદે॥ ૫॥
શશધરસિતહંસૈર્વેષ્ટિતા જ્ઞાનદાત્રી

નિખિલભુવનકર્ત્રી ભારતી બ્રહ્મપુત્રી ।
અકૃતિતનયદુઃખે કાતરા ત્રાણકર્ત્રી

જયતિ જયતિ દેવી વલ્લકીવાદ્યકર્ત્રી॥ ૬॥
વિમલકમલશોભાં ધારયન્તી મનોજ્ઞાં,

તનયકુશલદાત્રી પદ્મિની ચિત્સ્વરૂપા ।
અમરદનુજવન્દ્યા કચ્છપીન્યસ્તહસ્તા,

નયતુ હૃદયમોહવ્યૂહનાશં દયાર્દ્રા॥ ૭॥
નિરસ્ય મોહં હૃદયે નિલીનં પ્રબાધકં મુક્તિધનસ્ય ઘોરમ્ ।
પ્રેક્ષા સુતાનાં ચરણે ત્વદીયે સમ્પ્રેષ્યતાં ભો વચસામધીશે॥ ૮॥
ઇતિ શ્રીશ્રીભાષાષ્ટકં સમ્પૂર્ણમ્ ।

